वषट्
संदर्भ
*अन्नं वै वषट्कारः – जै.ब्रा. १.११३
*अश्वि॑ना॒ ब्रह्म॒णा या॑तम॒र्वाञ्चौ॑ वषट्का॒रेण॑ य॒ज्ञं व॒र्धय॑तौ। - शौ.अथर्ववेद ५.२६.१२
*एत एव वषट्कारस्य प्रियतमे तनू यदोजश्च सहश्च। - शां.ब्रा. ३.५(तु. ऐ.ब्रा. ३.८)
*एष एव(वै[मा.श. ११.२.२.५]) वषट्कारो य एष(सूर्य्यः) तपति। मा.श. १.७.२.११
*चिरंजीविने वषडिति व्याहरेत्। वशीकुरु वशीकुरु वौषडिति व्याहरेत्। - दत्तात्रेयोपनिषत् २
*तस्य वाऽ एतस्य ब्रह्मयज्ञस्य चत्वारो वषट्कारा यद्वातो वाति यद्विद्योतते यत्स्तनयति यदवस्फूर्जति तस्मादेवंविद्वाते वाति विद्योतमाने स्तनयत्यवस्फूर्जत्यधीयीतैव वषट्काराणामच्छम्बट्काराय – मा.श. ११.५.६.९
*तस्यै(वाचे) द्वौ स्तनौ देवा उपजीवन्ति स्वाहाकारं च वषट्कारं च – मा.श. १४.८.९.१
*त्रयो वै वषट्कारा वज्रो धामच्छद्रिक्तः। स यमेवोच्चैरबलि वषट्करोति स वज्रः - - - अथ यः समः संततो ऽनिर्हाणर्चः स धामच्छत् - - - -अथ येनैव षडवरार्ध्नोति स रिक्तः। - ऐ.ब्रा. ३.७
*देवपात्रं वा एतद्(एष[मा.श.]) यद्वषट्कारः – ऐ.ब्रा. ३.५, मा.श. १.७.२.१३(तु. गो.ब्रा. २.३.१)
*देवेषुर्वा एषा यद्वषट्कारः – तां.ब्रा. ८.१.२
*धाता वषट्कारः – तै.सं. ३.४.९.६, मै.सं. ४.३.५, काठ.सं. १२.८
*निमेषो वषट्कारः – तै.ब्रा. २.१.५.९
*प्राणो वै वषट्कारः – मा.श. ४.२.१.२९
*यद् वाचः क्रूरं तेन वषट्करोति – तै.सं. ३.४.८.५
*यः सूर्यः स धाता स उ एव वषट्कारः – ऐ.ब्रा. ३.४८(तु. ऐ.ब्रा. ३.४७)
*यो धाता स वषट्कारः – ऐ.ब्रा. ३.४७
*वज्रो वा एष यद्वषट्कारो यं द्विष्यात्तं ध्यायेद्वषट्करिष्यंस्तस्मिन्नेव तं वज्रमास्थापयति। - ऐ.ब्रा. ३.६
*वज्रो वै वषट्कारः – ऐ.ब्रा. ३.८, कौ.ब्रा. ३.५, गो.ब्रा. २.३.१, ५, मा.श. १.३.३.१४(तु. तै.सं. २.६.२.५, ऐ.ब्रा. ३.६)
*वषट्करोत्येतद्वै वाचः क्रूरम्। - काठक सं. ९.१६
*वषट्कारेणार्धः(इन्द्रः) – तै.सं. ४.४.८.१
*वषट्कारोऽभ्यय्य गायत्र्याश् शिरोऽच्छिनत् – काठ.सं. १३.८
*वषट्कारो वै गायत्रियै शिरोऽच्छिनत्, तस्यै रसः पराऽपतत्, स पृथिवीं प्राविशत् स खदिरो ऽभवत्। - तै.सं. ३.५.७.१
*वषट्कारो वै यज्ञस्य प्रतिष्ठा – तै.सं. ७.५.५.३
*वषट्कारो हैष परोऽक्षं यद्वेट्कारः – मा.श. ९.३.३.१४
*वैश्वानरो वषट्कारः – मै.सं. ४.६.७
*स वै वौगिति करोति। वाग्वै वषट्कारो वाग्रेतो रेत एवैतत्सिञ्चति षडित्यृतवो वै षट् तदृतुष्वेवैतद्रेतः सिच्यते तदृतवो रेतः सिक्तमिमाः प्रजाः प्रजनयन्ति तस्मादेवं वषट्करोति। - मा.श. १.७.२.२१
*तेषा॒मास॑न्नाना॒मति॑थिरा॒त्मन् जु॑होति।स्रु॒चा हस्ते॑न प्रा॒णे यूपे॑ स्रुक्का॒रेण॑ वषट्का॒रेण॑ – शौ.अ. ९.७.५/९.२.२२
*अश्वि॑ना॒ ब्रह्म॒णा या॑तम॒र्वाञ्चौ॑ वषट्का॒रेण॑ य॒ज्ञं व॒र्धय॑तौ – शौ.अ. 5.26.12
*स(व्रात्यः) यदू॒र्ध्वां दिश॒मनु॒ व्यच॑ल॒द् बृह॒स्पति॑र्भू॒त्वानु॒व्यचलद् वषट्का॒रम॑न्ना॒दं कृ॒त्वा व॒ष॒ट्का॒रेणा॑न्ना॒देनान्न॑मत्ति॒ य ए॒वं वेद॑ – शौ.अ. १५.१४.१७
*वाक् च(+ह[गो.ब्रा.] वै प्राणापानौ च वषट्कारः – ऐ.ब्रा. ३.८, गो.ब्रा. २.३.६
*स्तनयित्नुर्वषट्कारः(यज्ञस्य) – तै.आ. २.१४.१
(अधिकांश ब्राह्मणोद्धार कोश से)
